
UVODNE  NAPOMENE  SUPERVIZORA  ZA  BRCKO  DISTRIKT  NA
OTVARANJU 20.  SJEDNICE SKUPSTINE BRCKO DISTRIKTA

Gospodine predsjednice, gospodine zamjenice predsjednika, gospodine gradonacelnice, cijenjeni poslanici, hvala
vam na vasem pozivu. Velika mi je cast govoriti na otvaranju 20. sjednice Skupstine.

Ovo je za mene cast jer ste vi postigli mnogo toga u protekloj godini. Velike promjene u strukturi vlasti, koje se
sada primjenjuju prema vasim zakonima, su me veoma impresionirale u prvoj sedmici mog boravka u Brckom.

U petak sam posjetio zgradu suda i sastao se sa sudijama, javnim tuziocima i ostalim sluzbenicima u vasem
nedavno reorganizovanom pravosudju. Nova struktura pravosudja pruza Brcko Distriktu potpuno novi stepen
integriteta i efikasnosti prilikom donosenja pravednih odluka. Sama ova cinjenica je istorijsko dostignuce. Takodje
ste usvojili mnoge druge zakone od vitalnog znacaja.

Jos mnogo toga mora da se uradi. Nista nije znacajnije za buducnost Distrikta od obrazovanja vase djece. Nacrt
zakona za obrazovnu reformu je pred vama.

Svjestan sam da ce njegovo donosenje i implementacija biti teski i kontraverzni. Ali ne mozemo zanemariti
jednostavnu cinjenicu da se Brcko Distrikt sastoji od ljudi razlicitog porijekla. Nakon velikih tragedija rata, ovaj
Distrikt ne moze uspjeti ukoliko njene razlicite zajednice ne rade zajedno. Ako nasa djeca treba da rade zajedno za
svjetliju buducnost, u tom slucaju moraju i uciti zajedno. Djeca ce uciti svoj maternji jezik ali mogu napredovati
jedino ako poznaju sva tri jezika podjednako. Nasa djeca moraju uciti, zajedno, da rade ono sto vi radite na svakoj
sjednici ove Skupstine, i sto Vlada i pravosudje svakodnevno rade.

Jos mnogo zakona je potrebno kako bi Brcko dobilo modernu zakonsku regulativu koja se tice ekonomije. Oni ce biti
kompleksni, ali nista nije vaznije za ekonomski razvoj od dobrih zakona. Moje osoblje i ja cemo nastaviti traziti
pravni savjet, iz cijelog svijeta, u pripremanju ovih zakona. Ali, da bismo uspjeli, trebaju nam vase ideje i vase
ucesce. Zakon o privatizaciji je sada takodje pred vama.

Vi i ja imamo veliku srecu. Zajedno, mi imamo sansu, u ovom kratkom trenutku u istoriji, da stvorimo osnovu za
bolji zivot za porodice i zajednice Brcko Distrikta. To je razlog zasto sam ja ovdje u Brckom. Bice mi velika cast
raditi sa vama.

